
albistea//TXOTX IREKIERA

Aurreneko txinparta baino gehiago

HERNANI
2017/01/13 00:00 Ostirala
Uzta berriak eta sagardo berriak, bihar izango dute egun seinalatua, estreinaldia, Hernanin. Txotx
denboraldiari hasiera emango diote, Plazan, Aranzadi zientzia elkartearen eta Paco Etxeberriaren
eskutik. Baina aurreneko txinparta eta aurreneko tragoxka baino gehiago ere izango da, inaugurazio

Sagardo berriaren aurreneko tragoxkak hartuko dituzte bihar.

Bihar izango da Hernaniko txotx denboraldiaren irekiera. Baina aurreneko
kupela irikitzeaz gain, beste hainbat ekintza ere izango dira: herri kirolak,
trikitilariak, Kalez Kale Kantari...

egunean.
Goizeko 11:30etan hasiko da festa, nobedade batekin: herri kirol erakustaldia eskainiko dute, Plazan
bertan. Harria jasotzen ariko dira Joseba eta Udane Ostolaza aita-alabak. Aizkolariak, berriz, 5
metroko altueran eta abiadura proban lehiatuko dira. Eta azkenik, motozerrarekin egurrean irudiak
ere egingo dituzte.

Eguerdiko 13:00etan izango da irekiera, txalapartarien deiari jarraituz. Sagardo berria
eta pintxoak izango dira aukeran.

Kalez Kale Kantarik, hutsik ez
Ordu laurden beranduago abiatuko dira trikitilariak, herriko kaleetan zehar. Eta Kalez Kale
Kantarikoek ere, ez dute hutsik egingo. Urtarrilerako jarritako zitari eutsi, eta 12:00etan aterako dira
Plaza Berritik: «kantuzale guztiak animatu nahi ditugu, bertaratu eta eguna girotzera», luzatu dute
deia.
Gero, 13:00etan egingo dute deia txalapartariek, Plazan jarritako kupelera gerturatzeko. Eta orduan
egingo dute txotx irekiera ekitaldia, omenduekin. Herritar guztiek izango dute aukera, sagardo berria
dastatzeko, eta pintxoak ere eskainiko dituzte.
Ondoren, bazkaria egingo dute Akarregi sagardotegian. 

Gida komertziala

Iragarki merkeak
Iñigo Royo Masajista. Masajea,
naturopatia, osteopatia, kinesologia,
reiki, homeopatia, akupuntura...
(Agustindarren plaza, 4)

Telefonoa: 943332894

ETXEKO KONPONKETAK egiten dira;
iturgintza, elektrizitatea, pintura,
berogailuak, persianak... Seriotasuna.

Telefonoa: 616886660

